
ԹԱԼԻՆԻ ՀԱՄԱՅՆՔԱՊԵՏԱՐԱՆԻ, ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԵՎ ՀԱՄԱՅՆՔԱՅԻՆ ՀԻՄՆԱՐԿՆԵՐԻ 2025 ԹՎԱԿԱՆԻ ԱՄԵՆԱՄՅԱ ԳՈՒՅՔԱԳՐՄԱՆ ՓԱՍՏԱԹՂԹԵՐԸ ՀԱՍՏԱՏԵԼՈՒ ՄԱՍԻՆ
                                                                                                                   (Զեկ. Ս․ Ավոյան)
Ղեկավարվելով    «Տեղական ինքնակառավարման մասին» ՀՀ օրենքի  18-րդ հոդվածի 1-ին մասի 32-րդ  կետի և 77-րդ հոդվածի 3-րդ մասով դրույթներով․
Թալին համայնքի ավագանին որոշում է`
1.Հաստատել Թալինի համայնքապետարանի, համայնքային ոչ առևտրային կազմակերպությունների և համայնքային հիմնարկների 2025 թվականի ամենամյա գույքագրման ցուցակները համաձայն 1-63 հավելվածների:
2.Հաստատել Թալինի համայնքապետարանի, համայնքային ոչ առևտրային կազմակերպությունների և համայնքային հիմնարկների դուրս գրման ենթակա գույքի ցուցակները համաձայն 64-74 հավելվածների և օրենքով սահմանված դեպքերում ապահովել դուրս գրման ենթակա գույքի վերաբերյալ մասնագիտական եզրակացություն:
3․Հաստատել կազմակերպությունից կազմակերպություն տեղափոխված գույքի ցուցակները համաձայն 74 հավելվածի։
4․Սույն որոշումը ուժի մեջ է մտնում պաշտոնական հրապարակմանը հաջորդող օրվանից։


          








ք. Թալին 
10 փետրվարի 2026թ.  
Որոշման նախագիծը նախապատրաստեց       
Ս․ Ավոյան                                                                                                                                                               
ՏԵՂԵԿԱՆՔ – ՀԻՄՆԱՎՈՐՈՒՄ
ԹԱԼԻՆԻ ՀԱՄԱՅՆՔԻ ԱՎԱԳԱՆՈՒ 10․02․2026թ․-ի <<ԹԱԼԻՆԻ ՀԱՄԱՅՆՔԱՊԵՏԱՐԱՆԻ, ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԵՎ ՀԱՄԱՅՆՔԱՅԻՆ ՀԻՄՆԱՐԿՆԵՐԻ 2025 ԹՎԱԿԱՆԻ ԱՄԵՆԱՄՅԱ ԳՈՒՅՔԱԳՐՄԱՆ ՓԱՍՏԱԹՂԹԵՐԸ ՀԱՍՏԱՏԵԼՈՒ ՄԱՍԻՆ>>  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Թալին համայնքի ավագանու քննարկմանը ներկայացվող «Թալինի համայնքապետարանի, համայնքային ոչ առևտրային կազմակերպությունների և համայնքային հիմնարկների 2025 թվականի ամենամյա գույքագրման փաստաթղթերը հաստատելու մասին» որոշման վերաբերյալ նախագիծը մշակվել է «Տեղական ինքնակառավարման մասին» ՀՀ օրենքի  18-րդ հոդվածի 1-ին մասի 32-րդ  կետի և 77-րդ հոդվածի 3-րդ մասով դրույթների պահանջներով սահմանված կարգավորումների համատեքստում։ 
Իրավական ակտի ընդունման նպատակը և կարգավորման անհրաժեշտությունը.	
Իրավական ակտի ընդունման նպատակն է՝ համայնքային գույքի կառավարման (տնօրինում, տիրապետում, օգտագործում) արդյունավետության բարձրացում,  համայնքի եկամուտների ավելացում, համայնքային կարիքների և համայնքի կայուն կենսագործունեության ապահովում։
«Տեղական ինքնակառավարման մասին» օրենքի 77-րդ հոդվածի 3-րդ մասի  համաձայն համայնքի սեփականություն հանդիսացող գույքը համայնքի ղեկավարը ենթարկում է ամենամյա պարտադիր գույքագրման, որը ներկայացվում է ավագանու հաստատմանը: Սեփականության իրավունքով գույք ձեռք բերելուց կամ գույքն օտարելուց հետո`  համայնքի ղեկավարը գույքագրման փաստաթղթերում կատարում է համապատասխան փոփոխություններ, որոնք համայնքի ավագանին հաստատում է առաջիկա նիստում:                                                                                                                            
Ելնելով վերոգրյալից համայնքի ավագանու քննարկմանն է ներկայացվում Թալին համայնքի  «Թալինի համայնքապետարանի, համայնքային ոչ առևտրային կազմակերպությունների և համայնքային հիմնարկների 2025 թվականի ամենամյա գույքագրման փաստաթղթերը հաստատելու մասին» որոշման նախագիծը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:
Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
Ավագանու որոշման նախագծի ընդունման կապակցությամբ համայնքի բյուջեում ծախսերի և եկամուտների էական ավելացում կամ նվազեցում չի նախատեսվում:
Իրավական ակտի կիրառման դեպքում ակնկալվող արդյունքը.	
Նախագծի ընդունման արդյունքում ակնկալվում է համայնքային ծառայությունների մատուցման որակի բարելավում։

